
6. Yadyan kitaméjahana Kurunatha bhangga

  Bhagna pratijna gati sang prawararyya Bhima

  Mwang Dropadi bisama tan pagélung gatinya

  Yan tan pakadyusa rirah catakoraweng prang.

7. Ndah kanténanya lésunén pwa_ géléeng bhatara

  Ling sang waték rési lawan paramarsi Bhisma

  Karunya buddhi nira Krésna rénan pinija

  Rép saksanan waluyariipa nararyya Krésna.

8. Ngka ta n tinfit nira mulih rési sanggha stiksma

  Sang Krésna mantuk umare sira Pandupatini

  Cighran tékajari wihang nira Korawendra

  Kewalya mahyun irikang rana matya ring prang.

9. Yekan pacabda karuna naranatha dewi

  Bhoh tasyasih warahakénta ri Panduputra

  Nghing ciiradharmma ngusirén ya matoha jiwa

  Swargangulah péjah ri madhya nikang ranangga.

10. Nahan wuwus nrépawdhi ri nararyya Krésna

  Yekan tinit nira n apadgata sémbah amwit

  Cighran mijil sira teéhér_ mahawan rathabhra

  Sering lawan Widura Sanjaya len Yuyutsu.

11. Sang Karnna rowangira Krésna haneng rathakram

  sinwi kinonira tumiita ri Panduputra.

  nDan sang nararyya riyawangga kedo sudhira,

  Mahyun nakola guna cakti lawan Kiriti.

12. Nahan wuwus nrépati Karnna wihang tan amwas

  Métweng rananggana juganghing ujar nirragya

  Mamwitaneng kalima towi sedeng tumanggal

  Rapwan masampunan i pancadacinya Kresna.

13. Nahan wuwus Rawisutapyak akas rasanya

  Mamwit lawan Widura Sanjaya lan Yuyutsu

  Tan warnnanen sira huwus teka ring swawecma

  Lampah Janarddana muwah wuwusen wicata

14. Enggal wawang tan ucapen tekap ing rathadres

  Prapteng Wirata katemu nrepa Pandawahom

  Ngka Kecawajar i wihangnira Hastinendra

  Mahyun mangungsira yacatakera ng prabhawa.

